
300 
nýggj ar­
beiðspláss 
í Havn

Ítróttur
síða 21

Eyðvør 
í spanska 
eldinum

»Fólkið valdi borgarligt«, segði Kaj 
Leo Johannesen, tá valúrslitið fyri­
lá 29. oktober í 2011.

Enn týðuligari valdi fólkið 
tað borgarliga frá hesaferð. Sam­
bandsflokkurin og Fólkaflokkurin 
eru varpaðir úr Tinganesi. So týð­
uliga talaði fólkið, at hesi báðir 
borgarligu flokkarnir mistu seks 
tingsessir. Tað er størsta politiska 
tapið síðani katastrofuvalið hjá 
Javnaðarflokkinum 7. juli 1994, tá 
Javnaðarflokkurin fór úr 10 nið­
ur í 5 tingsessir. Samgongan mill­
um Javnaðarflokkin, Tjóðveldis­
flokkin og Sjálvstýrisflokkin misti 
kortini ikki fleiri tingsessir, enn 
samgongan hjá Kaj Leo Johanne­

sen misti á valinum týsdagin. Tí 
er einki annað enn nátúrligt, at 
andstøðuflokkarnir, sum allir hava 
vunnið sær tingsessir afturat, nú 
skipa eina samgongu, sum skal 
vera alternativið til ta samgongu, 
sum sitið hevur.

Tað eru stórmál fyri framman, 
sum politiskar loysnir skulu finnast 
á. Ein er fiskivinnupolitikkurin, 
sum uttan iva kann loysast við 
breiðari semju, nú Fólkaflokkurin 
verður settur uttan fyri ávirkan. 

Tað ber helst til at finna 
eina semju í samgonguni, sum 
Sambandsflokkurin eisini kann 
taka undir við. Harvið hava vit 
breiðu semjuna, sum hevur verið 

eftirlýst so leingi.
Skil má eisini fáast á pensjóns­

viðurskiftunum. Forkølaða loysn­
in hjá borgarliga landsstýrinum 
um tvinga fólk at rinda 1 prosent 
afturat  um árið er bara eitt neyð­
aregg, tí vilji ikki var til eina veru­
liga loysn.

Javnaðarflokkurin hevur koyrt 
nógv upp á eina samhaldsfasta 
loysn, har grunnurin Samhaldsfasti 
hevur ein munandi størri leiklut. 
Helst fer at bera til at fáa semju við 
Sambandsflokkin um ta loysnina 
eisini.

Skattalætti skal veitast lág og 
miðalinntøkum. Her verður av­
bjóðingin hjá Akseli V. Johannesen 

at finna fíggingina, sum má finnast, 
tí allir flokkar hava lovað lættan.

Og síðist men ikki minst, so er 
tað ávaringin frá Búskaparráðnum, 
sum má takast í størsta álvara. Ráð­

ið trýr ikki upp á íløguætlanina, 
sum gjørd er fyri næstu árini. Ráðið 
ávarar um, at myndugleikarnir 
hava latið landskassaskuldina 
vaksið milliardir, hóast pengarnir 
hava fossað inn í samfelagið.

Rík eru vorðin ríkari, og fátæk 
fátækari. Tað er gongdin, sum skal 
vendast. 19 fólk eru vald á ting at 
fremja hesar broytingar. So nú ræð­
ur um at liva upp til álitið. Tí fólkið 
bað um vaktarskifti – og fekk vakt­
arskifti.

Fólkið bað um vaktarskifti

Fríggjadagin 11. september kl. 
16 til 18 letur ein framsýning 
við verkum hjá Frits Jo­
hannesen upp í Galerie Foc­
us í Lambagerði 1 í Havn.

Framsýningin er opin 
til 24. september: týsdag til 
fríggjadag kl. 15 til 18, leygar­
dag kl. 16 til 18, eisini er opið 
eftir avtalu. 

Á framsýningini eru 30 
málningar Málningarnir eru 
at síggja á heimasíðuni www.
galeriefocus.com

Frits Johannesen, f. 1944, 

hevur arbeitt sum lærari 
í fólkaskúlanum og verið 
kórleiðari í mong ár. Hann 

hevur sýnt fram á málning­
aframsýningum síðan 1969 
í Føroyum, Danmark, Norra 
og Svøríki. Hann hevur list­
prýtt: Mentanarhúsið, relieff 
í sementi til Skjøldurin á 
Bønhúsinum á Hellunum, 
træskurð til Studentaskúlan 
á Kambsdali, træskurð til 
Sildaverksmiðjuna, træskurð 
til Hvalvíkar skúla, málað 
skjøldurin á Fuglafjarðar 
skúla saman við 10. flokki í 
myndlist 1997 og  barnagarð­
in Stropan á Kambsdali.

Frits Johannesen í Galerie Focus

Fráfarandi løg­
maður hevur 
fingið tilboð 
um ambassa­
dørsess fryi 
Arktiska Ráðið

Tað segði hann við Deg og 
Viku fríggjakvøldið.

– Eg havi tosað óformelt 
við onkran. Eg havi fingið 
okkurt óformelt bjóðað 
uttanlands í politikki, segði 
løgmaður. 

Hann segði, at tað 
hevði nakað við Arktis og 
ambassadørrollur at gera. 

– Eg kann ikki siga 
meira, um tað verður av­
greitt ella ikki tað veit man 
ikki, segði hann.

Tá Finnur Koba vildi 
hava hann eisini at siga 
B, nú hann hevði sagt A, 
svaraði hann:

– Tað er onkur topppol­
itkari, sum hevur bjóðað 
mær okkurt – tí tú hevur 
royndir sum politikari í sjey 
ár, og tú hevur gjørt gjørt 
nógv ting, segði hann, og 
vísti á Russland og Turkíið 
og sovritt nakað.

– Tú fært nakrar roynd­
ir, og tað er opinbært onk­
ur, sum hevur lagt merki 
til tað. og man veit ikki, um 
tað blívur til nakað. Men 
tað er nokk onkur spenn­
andi uppgáva  kanska – 
sum liggur fyri framman, 
við síðuna av løgtingsar­
beiðinum,

– Nei, eg fari ikki at 
seta nakað dato á, var tað 
nærmasta, sum løgmaður 
vildi siga við Deg og Viku.

Kaj Leo segði A men 
vildi ikki siga B

19 fólk eru vald á ting at 
fremja lovaðu broytingarnar

Ein útlendskur topppol­
itikari hevur boðið Kaj 
Leo Holm Johannsen 
eitt ambassadørstarv 
fyri Arktiska Ráðiðið


